[image: image1.jpg]w L CIKD

samtok fuIIorﬁinsfraeésI,uaﬁiIa
a Islandi





Stjórnarfundur Leiknar, 9. ágúst 2011,  kl. 13:15.
Fundargerð

Mætt: Inga Dóra Halldórsdóttir, Eyrún Valsdóttir, Bettý Kristjánsdóttir, Iðunn Antonsdóttir og Emil Björnsson.
Afboðun:  Hulda Arnljótsdóttir
Dagskrá

1. Kynning stjórnarmanna, skipting starfa innan stjórnar

2. Erlent samstarf

3. Fundaráætlun stjórnar 2011 – 2012

4. Framhald vinnu vegna nýrra framhaldsfræðslulaga

5. Önnur mál

1. 
Iðunn setti fundinn og stjórnarmenn kynntu sig.  Sagt var frá nýjum embættum, en Eyrún verður ritari og Bettý gjaldkeri.  Iðunn sagði jafnframt frá því að Inga Dóra ætlar að aðstoða við heimasíðuna.  Þá var spurt um hvernig nýtingin væri á síðunni – hvort félagsmenn væru að nýta sér hana og taldi Inga Dóra svo ekki vera.  Gera þarf átak í því að auka upplýsingaflæði til félagsmanna, koma á góðu ferli þar að lútandi og nýta síðuna m.a. í því átaki.  Þá þarf að gera andlitslyftingu – auka við gagnabanka, setja inn sögu Leiknar, koma upplýsingum um erlent samstarf á framfæri o.s.frv.   Þá var einnig spurt um nauðsyn þess að hafa síðuna læsta, en ástæðan er sú að fundargerðir eru einungis opnar félagsmönnum.
2. 
Erlent samstarf.  Inga Dóra sagði frá tveimur samtökum sem Leikn er aðili að.  Það eru Folkbildning Norden og EAEA, sem eru Evrópusamtök í fullorðinsfræðslu.  Hefð er fyrir því að formaður fari á þá fundi sem haldnir eru í þessum samtökum eftir því sem aðstæður leyfa.  
3.
Fundaráætlun stjórnar 2011 – 2012.  Fundarmenn voru beðnir um að senda fundaráætlun til Iðunnar til að hægt sé að samræma fundartíma við aðra fundi hér á höfuðborgarsvæðinu.  Miðað verður við að halda sjö fundi á þessu starfsári, þrjá fyrir áramót og fjóra eftir áramót.  Næsti fundur verður í lok september eða byrjun október.

4.
Framhald vinnu vegna nýrra framhaldsfræðslulaga.  Ekki er búið að skila inn reglugerðarvinnunni sem hófst í byrjun þessa árs.  Iðunn ætlar að hafa samband við ráðuneytið og kanna hvernig staðan er og ýta á!  en þetta gengur afar hægt.  Þá þarf einnig, að beiðni aðalfundar, að fara fram á að hafin verði samskonar vinna við símenntun á háskólastigi og fram fór við gerð framhaldsfræðslulaganna en sá þáttur hefur alveg gleymst.  Þá var ný stjórn einnig hvött til að ítreka mikilvægi þess að klára vinnu við að skilgreina hvað er viðurkenndur fræðsluaðili.  Í framhaldi af svörum ráðuneytis þarf væntanlega að útbúa ályktun frá Leikn.

5. 
Önnur mál.  Árgjöld verða lækkuð þetta árið í 25000.- skv. samþykkt aðalfundar.  Á aðalfundi var nýrri stjórn falið að skoða betur 4. og 5. grein í samþykktum Leiknar en ákveðið var að fresta þeirri umræðu til næsta fundar.  Nýr gjaldkeri þarf að skipta um prókúru.  Inga Dóra ætlar að senda ritara tölvupóstföng félagsmanna svo hægt verði að senda línu þegar fundargerðir fara á heimasíðuna.

Fleira ekki rætt og fundi slitið kl. 14:00
Inga Dóra Halldórsdóttir (sign.)

